АЗАТЛЫК РАДИОСЫtc "АЗАТЛЫК РАДИОСЫ"
Хђбђр 2005 елныћ 18 февралендђ язылды, 18 февралендђ озатылды, ? февралендђ эфирга чыкты.tc "Хђбђр 2005 елныћ 5 январендђ язылды, 5 январендђ озатылды, ? январендђ эфирга чыкты."
tc ""
МӘСКӘҮДӘ ФОЛЬКЛОР САКЛАУЧЫ ХӨРМӘТЕНӘ КИЧӘ
tc "МОРДОВИЯ ТАТАРЛАРЫНЫЋ ИЋ УЋЫШЛЫ ЕЛЫ"
Мђскђњдђ, 28 январьда, татар фольклорын саклаучы Абдулла Кротовны искә алу кичәсе њткђрелде. Бу көнне Асадуллаев йортына татар фольклорын яратучылар, Казан, Чувашия џђм Мђскђњ артистлары, Абдулла Кротовныћ Мђскђњдђ, Казанда џђм Мордовияда яшђњче якташлары килгән иде.tc "2005 елныћ башы татарлар љчен бик кайгылы вакыйга белђн башланды. 17 нче январьда Иса авылында татар фольклористикасыныћ легендасы булган 86 яшьлек Абдулла Кротов њлде. Аны искђ алу кичђсе быел Мђскђњдђ 28 январьда Асадуллаев йортында тантаналы рђвештђ њткђрелер дип кљтелђ. Монда татар фольклорын яратучылар, Казан џђм Мђскђњ артистлары, Абдулла Кротовныћ Мђскђњдђ, Казанда џђм Мордовияда яшђњче якташлары килер."
Бу кичәдә шулай ук тумышы белән Мордовиядан, Ковылкин районы Искил авылыннан булган икенче билгеле татар фольклорын саклаучы Хафиз Ишмаметовның туганнары да бар иде. Мәрхум Хафиз абый турында да җылы һәм яхшы сүзләр әйтелде.
Яшь Мәскәү татары Айнур Сибгатуллин интернетта Абдулла Кротов исемендәге яңа сайт оештырды. Анда Абдулла абый турында Мәскәү, Казан, Саранск газетларында басылган мәкаләләрнең текстлары, фотографиялар, аның башкаруында борынгы татар-мишәр җырлары урнаштырылган.

200гә якын булган Мәскәү татары өчен бу кичә 1950 нче еллар ахырында Абдулла Кротовтан язылган җырлар тыңлаудан башланды.

Җыр:

Урамга утырткан яшь талларнын,
Көзге көн япракларын җил коя;
Үзебез дәй яшьләр, йөрибез сәфәр,

Без сәвәсе ярьларны кем сәвәр...
Бу кичәнең төп оештыручысы, Мәскәү татары Азис Капкаев, тумышы белән Коломна шәһәреннән булса да, 1970 еллардан бирле Абдулла Кротовның җырларын яраткан кеше. Кичәне оештырыр өчен кирәкле акчаны җыйганда иң беренче булып 2003 елда «Дөньяның иң яхшы астрономы» итеп танылган академик Рәшит Сюняев үз өлешен керткән. Рәшид абыйның әнисе Сәидә апа Кильдеева тумышы белән Абдулла Кротов яшәгән Иса авылыннан икән. Сәидә апаның бабасы, Усман бай Кильдеев, Инсар өязендә иң бай кеше, миллионер булган, мәктәпләр, мәчетләр төзегән. Аны бер гаепсез 1918 елда «кызыл террор» барышында чекистлар аткан. Шулай ук Азис Капкаев кичәне оештыруда иң зур материаль ярдәм күрсәткән кешеләр арасында тумышы белән Иса авылыннан булган Мәскәү татары Шәмил Капкаевка һәм Мордовияның «Якташлар» җәмгыяте рәисе Шәмил Бикмаевка рәхмәтләрен белдерде. Мәскәү татарларыннан Марат Девлет-Кильдеев, Айнур Сибгатуллин, Саранскидан Шәмил Салимов, Әнвәр Надиев һәм Камил Мангутовның матди ярдәмнәренә дә югары бәя бирелде. Шулай ук Мордовияның Инсар районы башлыгы Камил Мангутов та шактый зур ярдәм күрсәткән.
Моннан соң «Азатлык» радиосының Абдулла Кротов вафаты уңаеннан 2005 елның январендә эфирга чыккан тапшыруы ишеттерелде. Залдагы халыкның күбесе, хисләренә чыдамыйча, еладылар, халыкның күзләреннән яшьләр акты....
Моннан соң булырга тиешле концертны Казан шәһәрендә яшәүче доцент Кәрим Долотказин башлап җибәрде. Кәрим абый үзе дә тумышы белән Иса авылыннан. Ул җырлады да, Абдулла абый турында истәлекләре белән дә уртаклашты, комментарийлар да бирә барды.
КД: Абдулла абзыйның иҗатын өч периодка бүлергә мөмкин. 1919 елдан 57нче елга кадәр ул Абдулла Кротов безнең авылда һәм күрше районнарда гына билгеле иде. Икенче период Абдулла абзыйны Хамит Ярми очратканнан соң, Хамит Ярми Абдулла абзыйдан 50гә якын җырлар язып алган. 90нчы елларга кадәр Абдулла абзыйның тормышында бу буладыр Хамит Ярми периоды. Ул чакта инде Абдулла абзый безнең районда гына, безнең Мордовияда гына түгел, башка республикаларда, бөтен Советлар Союзында билгеле иде. Өченче период: ул башлана 90нчы еллардан, кайчан Абдулла абзый турында журналист Ирек Биккинин бик кызыклы, бик күп материал әзерләп, аларны тапшырды, газеталарда язды аның турында, аннан соң «Азатлык» радиосында күп материал чыкты, аннан соң Мордовия радио тапшыруларында күп материал чыкты. Бу Абдулла абзыебыз безнең бөтен дөнья татарларына билгеле булып чыкты. Һәм шушы нәрсәләрне уйлап, бүген кичәдә мин үзем дә бик канәгать, үзем дә яхшы, шушындый изге хисләр сиздем һәм шуның белән мин бик канәгать.
И.Б.: Концерт барышында Кәрим Долотказин үз туган авылының гимнын башкарды һәм аның тарихын сөйләде. «Туган авылым, Иса суы» исемле бу җыр 1958 елдан бирле Илһам Шакиров һәм Зөһрә Сахабиева башкаруында бөтен татар дөньясында билгеле булды. Әмма Татарстанның профессиональ җырчылары бу җырның сүзләрен дә, исемен дә алмаштырганнар. Исеме аның хәзер «Ак каен», ә сүзләре шагыйрь Зыя Ярмәкинеке. Җырның авторы күрсәтелми, халык көе дип кенә языла. Чынында икән бу җырны 1910 елда Иса авылы кешесе Абдулазис Кильдеев язган. Аның атасы Иса байларының берсе, Гафур бай Кильдеев булган. 
Җыр:

Туган авылым минем, Иса суы.
Суны күчкәч, шундук болыны;
Шунда үтте минем балачагым

Сагынмастай түгел урыны...
КД: Менә шушы җырның кеше язмышы кебек үзенең язмышы бар. Абдулла абзый үзе миңа сөйләгән иде. Бу җыр туган 1910 нчы елны. Гафур байның улы Абдулазис үзенең дуслары белән җәй көне, сандугачлар матур итеп сайраган вакытта Иса ярына чыкканнар ял итәргә. Шунда ял иткәндә Абдулазис, Гафур байның улы, әйтә: «Дусларым, мин хазер сезгә бер җыр башкарам. Аның музыкасын һәм сүзләрен үзем яздым». Һәм шунда бик матур итеп кенә җырны җырлый. Бөтен җыелган дуслары шунда таң кала. Һәм шуннан соң бу җыр безнең авылның гимнына әйләнә, һәр мәҗлестә, һәрвакыт шушы җырдан һәр чара, һәр мероприятие башлана. 1957 нче елны, Хамит Ярми безнең авылга килгәч, Абдулла абзый, әлбәттә, шушы җырны да җырлый. Аннан соң, Хамит Ярми Казанга кайткач, шушы җырны Илһам Шакиров тыңлый, язмаларда. Һәм 1958 елдан башлап, шушы җырны, әз генә үзгәртеп, Илһам Шакиров һәм Зөһрә Сәхәбиевлар җырлый башлый. Әмма ләкин бу җыр Татарстанда җырлана безнең авыл сүзләренә түгел, ә башка сүзләргә, шагыйрь Зыя Ярмәки сүзләренә. Мин Илһам Шакировка әйткән идем: «Авыл сүзләрен калдырып булмадымыни?» Ул әйтте: «Авыл сүзләре дә яхшы, әмма ләкин «Ак каен», Зыя Ярмәкинең шигыре, монда бик тәңгәл килә бу көйгә, шушы сүзләр белән сезнең Иса авылы көен җырласак, ул һич тә начар түгел, халык безнең, татар халкы ошатыр». Һәм аны хәзер ул ярата да.
И.Д.: Бу Казаннан Кәрим Долотказин иде. Казанның Камал театры музыкантлары, скрипкачы Фуат Абубакиров һәм баянчы Әхмәт Кәримов, Кәрим Долотказинга кушылып та уйнадылар, үзләре дә татар халык көйләрен башкардылар.
Чувашиядан килгән «Мишәр» ансамбленең солисты Илдус Шайдуллин халык җырларын искитәрлек матур башкарды. Фәрит Гибатдинов җитәкчелегендәге бу ансамбль 10 февральда Мәскәүдә шул ук Асадуллаев йортында аерым бер концерт бирде.
Мәскәү артистлары Ләйлә Халикова, Нариман Алиев, Ильяс Акчурин һәм Наилә Гареева татар халык һәм эстрада җырларын башкарды. Абдулла Кротовны искә алу кичәсе татар халкының гимны «Туган тел» башкаруы белән бетте. 
Казан шәһәрендә яшәүче Кәрим Долотказин, «Азатлык» радиосы өчен биргән интервьюсында шулай әйтте:

КД: Фольклор ул мода түгел, ул сәнгатьнең һәм мәдәниятнең тамырлары. Абдулла абзый ул татар фольклорының, татар мәдәниятенең һәм татар сәнгатенең тамыры иде. Аның җаныннан, аның авызыннан һәрвакыт чишмәдән чыккан салкын су шикелле матур һәм моңлы җырлар чыкты, матур һәм моңлы шигырьләр чыкты. Чын күңелдән ул бик матур итеп, моңлы рәвештә, үзенә генә хас булган моң белән, баяннарда һәм аккордеоннарда уйныйдыр иде. Шуның өчен бу кичәгә мин үзем бик зур бәя бирәм һәм Аллага рәхмәт шундый кичәнең булуына.

ИБ: Күп кешеләр Абдулла Кротовның сукыр булып та татар мәдәнияте өчен шундый зур файда китерә алуына, аның караңгылык дөньясында шундый авыр тормышта торганына ис-акыллары китә.

КД: Аның, әлбәттә, кара көннәре дә күп булгандыр, мескенкәйнең. Әмма ләкин ак көннәре дә аның күп иде. Ул һәрвакыт әйбәт кәефтә иде. Аның тормышы авыр булса да, ул һәрвакыт үзенең генә түгел, кешеләрнең кәефен күтәрергә тырышты. Ул үзе җырлый иде, үзе аккордеонда уйныйдыр иде, аның белән сөйләшкәндә күңелсезлеккә бернинди урын юк иде. Мин Абдулла абзыйны әйбәт беләм, мин авылда Абдулла абзыйлардан ерак түгел урамда яшәдем, Кызыл яр урамында. Абдулла абзый белән очрашкач, мин ничектер яңа дөньяга кереп, ниндидер яңа хисләр аладыр идем.
Бүгенге кичәдән соң, бу кичә Абдулла Кротов абзыйга багышланган иде, Абдулла абзыйны яратучылар, аны белүчеләр тагын да күбәйде. Киләчәктә дә без Абдулла абзыйны, Иншалла, беркайчан да онытмабыз. Ирек Биккинин, Азис Капкаев, мин, Фуат Абубәкәр, Әхмәт Кәримов һәм башкалар бу Абдулла абзыйның иҗаты турында һәрвакыт җырларга, сөйләргә тырышабыз. Безнең сөйләгән сүзләребез аның рухына дога булып барсын. Һәм киләчәктә дә, миңа калса, бу эшләребезне без эшләрбез, һәм бу эшләр Абдулла абзыйның иҗатын таратуда, аның иҗатын саклауда, баетуда зур өлеш. Һәм киләчәктә дә шушындый кызыклы, мәгънәле, тирән эчтәлекле кичәләр уздырылсын иде.
И.Д.: Бу Казан шәһәрендә яшәүче, татар халык җырларын башкаручы, экономика фәннәре кандидаты Кәрим Долотказин иде.
tc "Шулай итеп, узган 2005 нче ел Мордовия татарлары љчен бик тђ ућышлы булды."
tc ""
Азатлык радиосы љчен Мәскәүдән һәм Мордовиядан Ирек Биккинин.tc "Азатлык радиосы љчен Мордовиядан Ирек Биккинин."
tc ""
